
AK KE POZE (DE BON CŒUR)

JEN FI
Se premye tès ou ?
FABRIS

“Sa ou di “ ?
JEN FI

Mwen mande, si se premye tès ou ?

FABRIS

Wi kijan w fè konnen ?

JEN FI

Mwen wè sa sou figi ‘w. 

FABRIS
Fasil konsa ou wè sa
JEN FI

Se nòmal pou frikat lè w vini premye fwa.

FABRIS

Men ou pa sanble ditou ak yon moun ki pè

JEN FI

Mwen fè tès la déjà. Mwen kite mennaj mwen an tousuit lè m aprann misye tap twonpe m epi mal fè tès la aprè 3 mwa paske nou pat konn sèvi ak prezèvatif. Kòm tès la te negatif yo mande refè l kounye a pou m ka pi si, gen moun ki panse fè tès la se yon bagay terib, ke ou pou kont w, men se pa vre

FABRIS

Sa k di a, se tann rezilta a

JEN FI

Li di, men ou ka jere l kanmenm

FABRIS

Wi, ou ka jere l 

JEN FI

M ap parye ave w, de moun sa yo vle marye

VWA FI

Nimero 8 svp !

JEN FI

Se mwen, pran kouraj, tout bagay ap byen pase

2eme VWA FI

Depi en an …se pa posib …ou menm , ou SEROPOZITIF !

DOKTE FI

Mwen swete ou byenvini… sa va ?

FABRIS

Wi, sa va madam

DOKTE FI

Ban m nimewo idantifikasyon w lan  svp !

FABRIS

Men li, madam

DOKTE FI

Kòm ou deja konnen, tès la anonym e li konfidansyel tou. Sa  nou pral di la a, ap rete nan sal sa a. Pandan entevyou a, avan priz san an, yo te poze w plizye kesyon. Mwen ta renmen repose w kèk nan kesyon sa yo, pou yon senp verifikasyon dako ?
FABRIS

Wi madam

DOKTE FI

Ki laj ou ?

FABRIS

Mwen gen 20 tan

DOKTE FI

Ki metye w ?

FABRIS

Mwen se ebenis

DOKTE FI

Se byen, se pou asire n  ke nou byen remèt ou rezilta a ak moun ki fè tès la, pandan entevyou a, anvan priz sa an, ou te di : gen plis pase 3 mwa ou te pran yon priz, pa vre ?

FABRIS

Se sa wi madam,

DOKTE FI

E pi tou ou te di, ou pare pou  tann kelkeswa  rezilta a. Eske w toujou  gade menm pozisyon sa a ?

FABRIS

Wi madanm

DOKTE FI
Antre nou…sa wap fè si rezilta yo negatif?

FABRIS

Sa ki si, m pap janm pran yon risk konsa tankou jou swa sa a

DOKTE FI

De ki risk wap pale la a ?

FABRIS

De rapo seksyel non  pwoteje, e map fè tou kapab pou m pwoteje  tèt mwen, kelkenanswa madam

DOKTE FI

M kontan w !,Paske se pa paske rezilta a negatif pou konprann ou ka kontinye ap pran risk, non. Mwen mèt louvri l ?

FABRIS

Wi madam

DOKTE FI

Mesye rezilta w la negatif !

FABRIS

We e e !

DOKTE FI

Rezilta sa a  prouve ke yo pa jwenn tras VIH  la, viris SIDA a nan san w.
FABRIS

(soupi)

JEN FI

Alo  Fabris, di m non, koman ou santi w  kounye ya ?

FABRIS

Mwen santi m pi alez, nou te byen fèt fè tès la.

JEN FI

Men wi, ke n poze kounye a

FABRIS

“Wèl”

FABRIS

Salu Remon!

REMON

Kore m non men!

FABRIS

Yes !

REMON

Kouman sa ? W anfòm?

FABRIS
“Ou konnen, nèg anfòm wi”!

REMON
« Di m non, sa w wè ?... E tès ou a ?...ehhh ?

Ou konnen men kelkeswa  rezilta tès la …, m ap toujou rete zanmi w, men.

FABRIS

Remon, ou konnen yon bagay, mwen santi m soulaje jodia, m pa  gen dwa  janm  reviv yon kochma konsa, aprè yon nwit san proteksyon. Janmè !...o dyab ! Janmè ! Remon »

VWA FI

Kilès ki gen nimewo 1 an SVP?
YON JEN FI

 Se mwen 

(FI) YON LOT VWA

Map jwi lavi m nèt jodia, ak anpil kè kontan, e m twouve lavi a bèl anpil !.

            
Fen 
